Carta statutorum et ordinamentorum episcopi ad reformationem monasterii 
1277 novembre 12, Como

Il vescovo di Como Giovanni, a seguito di una visita fatta al monastero di S. Abbondio con l'arcidiacono e l'arciprete della Chiesa Maggiore, ordina all'abate ed ai monaci nel complesso di rispettare le consuetudini fissate dalla regola, a due monaci in particolare di astenersi da alcuni comportamenti sconvenienti, e dà disposizioni sull'uso di certe somme di denaro.
Originale in ASTo, S. Abbondio, s.n. [A]. Regesto del sec. XIX su camicia cartacea contenente A. 

Regesto:   BONELLI, Carte di Como, n. XXXIV.

Pergamena in stato di conservazione discreto: un piccolo strappo in corripondenza della sedicesima riga. Qualche altro strappo e qualche macchia marginale non influiscono sulla lettura del testo. Tracce di rigatura e marginatura. Lettera iniziale allungata e ornata. Sul verso annotazioni archivistiche di epoca moderna, fra le quali brevissimi regesti di diverse mani.

Il vescovo Giovanni degli Avvocati resse la diocesi dal 1275 al 1293.
L'abate di S. Abbondio, qui non nominato, era Guglielmo Lavizzari.

Questo non è l'unico atto di riforma voluto dal vescovo: il Tatti ne conosceva un altro datato 1277 maggio 22 (TATTI, Annali sacri, II, p. 740). 

In nomine Domini, amen. Millesimo ducentesimo septuagesimo septimo, die veneris duodecimo mensis novembris, indictione sexta.  Facta per venerabilem patrem dominum Iohannem Dei gra(tia) / episcopum Cumanum inquisitione sollenni, tam in capite quam in membris, per ipsum habita in monasterio Sancti Abondii Cumani in spiritualibus et temporalibus et super hiis eciam que | spectant ad personas .. abbatis et monachorum monasterii prefati, et habita dilligenti deliberatione super inquisitis cum dominis . . archidiacono et . . archipresbitero Maioris Ecclesie Cum(ane) | qui presentes interfuerunt visitationi prefate, ad reformationem et bonum statum prefati monasterii statuit et ordinavit idem dominus episcopus infrascripta precepta et ordinamenta per . . abbatem et | monachos fore decetero inviolabiliter observanda.
In primis itaque statuit et ordinavit quod predicti abbas et monachi cotidie omnia divina officia, videlicet matutinum, primam, terciam, sextam, nonam, vesperas et completorium, debeant | horis debitis in ecclesia celebrare.  Missam vero conventualem (a) saltim die dominica et secunda et quarta, quinta et sexta feria et die sabbati celebrare sollenniter teneantur.  Quod si quis | ex monachis iusta causa cessante predictis horis non interfuerit, abbas eundem monachum puniat iuxta regule sue tenorem.

Item statuit et ordinavit quod ipse abbas infra festum nativitatis Domini suum convocet capitulum in quo omnes monachi sint presentes, et ibidem per predictum abbatem et conventum unus | ex monachis eligatur in priorem dicti <monasterii>. Qui prior in absencia abbatis, seu propter infirmitatem ipsius abbatis seu propter aliam iustam causam, quolibet die debeat convocare capitulum in quo | omnes monachi qui in monasterio fuerint adesse debeant, et ibidem habeaur tractatus diligens super hiis que videantur ad utilitatem monasterii pertinere.  In quo capitulo per ipsum | priorem seu per abbatem convocato aliqua pars regule distincte legatur, ita ut quolibet mense tota ipsa regula perlegatur.  Et sic deinde per totum annum illud idem plenarie observetur.
Item statuit et ordinavit quod predicti abbas et monachi infra dies octo proximos venturos debeant destruere omnes cameras de assidibus factas in dormitorio dicti monasterii, et quod in ipso | eodem dormitorio infra predictum terminum debeant iacere et dormire de nocte; excepto sacrista, qui cum alio socio, uno scilicet ex monachis ipsius monasterii, iacere debeat in sacrario pro | rebus ecclesie custodiendis. Et quod omnes monachi predicti monasterii debeant vivere in co(mmun)i in eodem refectorio, utendo videlicet pane, vino, coquina et companatico communi.  Et quod | eisdem superhabundaverit in mensa, tam [in prandiis quam] in cenis, per canevarium recondatur communibus usibus monasterii profuturum aut pauperibus errogetur. Quod si quis ex dictis | monachis contumax fuerit in predictis duobus de dormitorio et refectorio ordinatis, elapso predicto termino octo dierum eundem ex nunc excommunicationis vinculo decernimus subiacere.
Item statuit et ordinavit quod dictus abbas infra predictum terminum octo dierum teneatur et debeat expellere de domibus et possessionibus ipsius monasterii quandam mulierem nomine | Benevenutam, que usque nunc habitavit in quadam domo dicti monasterii cum patre doni Martini, de cuius familiaritate cum predicto dono Martino in dicto monasterio habetur si|nistra suspitio.  Et quod dictus donus Martinus de cetero vitare debeat confabulationem seu familiaritatem ipsius.

Item statuit et precepit quod donus Guillicius de cetero non audeat ire ad molandinum ipsius monasterii situm in burgo Sancti Protaxii sine licencia abbatis; et si quando licenciam | eundi illuc postulaverit, coram dicto abbate iustam causam eundi exprimat, et tunc cum socio sibi assignato ab abbate vadat ibidem.

Item statuit et precepit quod nullus ex monachis de cetero exeat dictum monasterium nisi ex iusta causa abbati expressa, ab eodem abbate obtenta licencia, et tunc cum decenti sibi | monachi vel alterius societate adiuncta.

  Item statuit et precepit quod omnes monachi ipsius monasterii portare debeant omnia supertunicalia clausa, et non aperta prout plures ex eis contra regulam hactenus detulerunt.

  Item statuit et precepit quod dicti abbas et monachi regulam suam et ordinem regule iuxta possibilitatem suam debeant observare; alioquin, si de ipsorum transgressione clamor | ad ipsum dominum episcopum pervenerit, contumaces punire arcius non tardabit.    
  Item statuit et ordinavit quod quilibet ex dictis monachis infra octo dies proximos teneatur et debeat quicquid proprietatis habet resignare et restituere in manu abbatis in utilita|tem monasterii prout ipse abbas disposuerit convertendum.

Item statuit et ordinavit quod dictus abbas illas libras viginti octo novorum quas recepit et habuit pro restitutione dampni dati occaxione cuiusdam vie facte iuxta Sanctum | Protasium convertere debeat in utilitatem monasterii predicti.

Hec autem statuta et ordinamenta omnia predictus abbas tribus diebus dominicis proxime sequentibus legi publice faciat in capitulo convocato, et deinceps ter in anno. | In quibus predictis omnibus observandis si abbas negligens fuerit, prefatus dominus episcopus eundem abbatem primo et postmodum monachos negligentes per privationem | dignitatis et beneficiorum et aliis penis puniet severitate condigna. Salvis aliis constitutionibus per ipsum dominum episcopum editis in sinodo generali. 
Lata et publicata fuerunt hec ordinamenta in capitulo dicti monasterii, congregatis ibidem abbate et monachis ipsius monasterii.

Interfuerunt ibi testes ad hec rogati domini presbiter Benedictus archipresbiter ecclesie de Intellavo, presbiter Iacobus de Altavilla archipresbiter de Ballerna et Nicola Paterius canonicus | ecclesie de Nexio, omnes capellani ipsius domini episcopi.

(SN) Ego Petrus Sevacius notarius et scriba prefati domini episcopi predictis interfui et hanc cartam tradidi et scripsi.
(a) Segue teneantur depennato.
(R.P.C.)
